
 …die stappe van die duiwel, hy’s omtrent vyf keer sy krag.
Dis reg. Wat van, as daardie man so onderworpe kan wees

aan die duiwel, dat hy sal gee…die duiwel hom vyf keer sy
krag kan gee, wat sal ’n man doen wat onderworpe is aan God?
Hoeveel maal die krag kan hy hê? Dis hoe die kreupeles in die
stoel, onder God se salwing, net kan opstaan en loop. Dis die
rede; hulle is totaal oorgegee aan Die Heilige Gees en hulle loop
nie met hulle krag nie, maarmet Heilige Gees krag.
2 Jesus het Sy dissipels weggestuur, en Hy het teen die berg
opgegaan om hulle dop te hou terwyl hulle die see oorgesteek
het. Ek dink baiekeer daaraan, en dink hoe die dissipels was…
moes afgaan en ’n boot gereed kry. Maar in plaas van om die
boot gereed te kry, het hulle net in die boot geklim en aangegaan.
Hulle het gedink: “O, wel, dit sal in die haak wees. Ons kan maar
net gaan.” Hulle het op die boot vertrou.
3 En ek wonder of ons nie, baiekeer, vertrek het sonder Jesus
in die boot nie. Ons sê: “Wel, ons behoort aan die kerk, is dit nie
genoeg nie?” Dit is nie voldoende nie. Nee, dit is nie. Ons moet
vir Jesus by ons hê. Maak nie saak wat ons program is nie, ons
moet Hom hê. Hy’s die middelpunt van belangstelling. Hy’s die
middelpunt van gedagte, die middelpunt van die lewe. Geen lewe
kan op enige andermanier kom, behalwe deur Jesus Christus nie.
Geen hulp kan op enige ander manier kom, behalwe deur Jesus
Christus nie.
4 Maar ek wil hê julle moet dophou. Soos ek daardie bootjie
in die see sien uitgaan. En Jesus het verbygekom, en gesien dat
hulle sonder Hom vertrek het, Hy het, egter, aan hulle gedink. Hy
het bo-op die berg geklim, en hulle dopgehou soos hulle gewerk
het. O, goeiste. As dit ek of jy sou wees, en een van ons vriende
het dit met ons gedoen, sou ons klaar wees met daardie vriend,
maar nie Jesus nie. Maak nie saak wat jy gedoen het nie, Hy is
bereid om dit te vergeet, as jy dit net sal bely.
5 En ek dink aan baiekeer wat ons vertrek het. En ek dink
aan die Grote, Wat nie net die berg geklim het nie, maar Hy het
teen Golgota opgegaan, die hellings van Glorie, en Hy sit in Sy
Majesteit vanaand, om ons dop te hou in hierdie klein bootjies
van ons, soos ons rondgewaai word deur die winde van die tyd,
soos ons rondgegooi word op die see.
6 Maar net oorkant die see was ’n mannetjie wat ek nog altyd
nogal bewonder het, en soort van klein teenoor hom gevoel het.
Ek wil, wanneer ek daar in die Hiernamaals kom, wil ek hom
vra hoekom hy nie net reguit uitgekom en sy geloof in die eerste
plek bely het nie. Sy naam is Jaïrus. Hy was ’n priester, of, ’n—’n

pastoor, sou ons dit noem, van ’n groot kerk daar oorkant. En
Jaïrus, soos baie mense vandag, het hy geglo in die Here Jesus,
maar sy—sy denominasie was teen Sy demonstrasie van Sy krag.
Hoeveel Jaïrusse het ons in Los Angeles vanaand?Dieselfde ding.
Hy het Jesus geglo. Ek noem hom ’n grenslyn-gelowige.
7 Ons het baie grenslyn-gelowiges oral vanaand. Hulle wil glo,
maar hulle kan dit net eenvoudig nie doen nie, as gevolg van hulle
sosiale aansien ensovoorts. Hulle kan net nie laat gaan en oorgee
en sê: “Ek glo dat Jesus Christus steeds die doop van die Heilige
Gees gee; dat die krag wat die wêreld in die dae van die dissipels
geskud het, steeds dieselfde is vandag,” nie.
8 Ek glo dit is. Ek weet dit is. Ek weet dat Jesus Christus
dieselfde is gister, vandag, en tot in ewigheid. En wanneer Sy
kerk sal laat gaan en God die voorrang in hulle hart sal gee,
sal julle dieselfde manifestasies en demonstrasies van die krag
sien; en sal ons ’n skuddende herlewing sien, wat nie net vir Los
Angeles sal skud nie, maar dit sal die wêreld skud voor die Koms
van die Here Jesus Christus. Dis reg.
9 Ek sien vir klein Jaïrus soos hy—hy daar oorkant is. Ek kan
die priesters almal bymekaar hoor kom en hulle sou sê: “Nou, kyk
hier, ons sal niks te doen hêmet hierdie herlewings wat rondgaan
nie. Ons kan net niks daarmee te doen hê nie. Nou, onthou, dis
ons…En enige persone wat enigiets daarmee te doen het, ons
sal hulle reguit uitskop.” Wel, nou Jaïrus het ’n mooi klein kerkie
gehad, miskien, so hy kon net nie homself vereenselwig met so ’n
groep nie.Maar in sy hart, het hy regtig dieHere Jesus geglo.
10 So, eendag, het sy dogtertjie siek geword. Julle weet, God
het ’n manier om jou te laat glo, partymaal, as jy nie wil nie.
Ja, meneer, Hy kan…Hy—Hy sal…Hy werk op geheimsinnige
maniere, om Sy wonders te doen. So hierdie dogtertjie, sy het
siek geword. So, miskien was die eerste ding wat hy gedoen het,
soos dit sou wees, in enige ander tyd, het hy die dokter gebel.
En die dokter het gesê: “Wel, miskien kan ek deurhaal haar…
haar deurhaal,” (Verskoon my.) “haar deurkry binne ’n dag of
twee.” So, hy het begin om haar al haar medisyne te gee, maar sy
het die heeltyd erger en erger geword. Naderhand, het die groot
middernag-uur aangebreek. Die dokter roep Jaïrus buitentoe, en
sê: “Jaïrus, Eerwaarde, meneer, ek is jammer om jou in te lig,
maar jou kind het maar net ’n paar oomblikke oor om te lewe.
Sy is op sterwe.” O, ek kan my net die gevoel van daardie arme,
kêreltjie voorstel. Wat dink julle het in sy gedagtes opgekom, in
die eerste plek? Jesus, toe. Dis reg.
11 Julle weet, julle wil Hom net nie graag genoeg hê nie. Daar
sal ’n tyd kom wat julle Hom regtig wil hê. Ek hoop jy vind Hom
voor jy sterf, maar indien nie, wanneer jy op jou sterfbed is, sal
jy beslis weet dat hierdie outydse godsdiens die ding is wat jou
deur daardie ure van duisternis gedra het. Jy mag dalk nou dink

dis fanatisme, en die mense is ’n bietjie mal in hulle kop, maar
wag tot die doodsengel aan die deur kom klop. [Broer Branham
klop op die preekstoel—Red.] Ek sê jou, al daardie skaamheid, en
ingetoënheid, en koudheid sal dan van jou afgeskud word, of, jy
sal wil hê dit moet gaan, in elk geval. Amen.

Let op, ek kan hierdie kêreltjie sien, soos sy hart begin klop,
sê: “Dokter, dink jy jy kan niks vir my kind doen nie?”

“Nee. Elke geneesmiddel het misluk en die meisie is, nou,
haar hart klop net stadig, en sy sterf nou weg.”
12 O, ek kan hom sien ingaan, sy vrou buitentoe roep, en sê:
“Skat, jy weet ek—ek—ek wil vir jou iets sê. Jy weet daardie
genesingsveldtogte wat hier rondgegaan het? Ons weet ons kerk
is daarteen, maar, jy weet, ek—ek—ek voel soort van as ons
daardie Jesus van Nasaret in die hande kan kry, kan Hy haar
miskien help.”
13 Wel, ek kan haar hoor sê: “Nou—nou, kyk skat, nou, jy wil
nou nie jou sosiale posisie onder die mense ruïneer nie. As die
dokter gesê het sy gaan, is dit die einde daarvan.”
14 Maar dit het dit nie afgehandel in Jaïrus se hart nie. Hy het
vir Jesus Christus al in aksie gesien, en enige mens wat Jesus
Christus ooit in aksie gesien het, kan nooit weer dieselfde wees
nie. Dis reg. Hy moet weet dat daar iets beweeg, daar iets anders
daar is. En dit het die nie afgehandel vir Jaïrus nie, nee, meneer.
Steeds, kan ek hom sien inkom en sy kerkhoedjie kry en dit opsit,
sy jassie aantrek, en uitglip. Iemand het gesê, moes hom vertel
het, dat Jesus op pad was. Julle weet, dit—dis vanaand nogsteeds
’n goeie boodskap om te preek. Dink julle nie so nie? Ek kan hulle
hoor sê: “Ag, Hy kom net daar oorkant die pad aan.”

En ek kan Jaïrus sien sê: “Nou, ek sal uitglip.”

En ek kan sommige van sy kerk hoor sê: “Waarnatoe gaan jy,
jong kêrel?”

“Wel, ons gaan oor na…Ek…wel…Ek—ek het net gedink
ek sal miskien ’n bietjie gaan loop.”
15 “Ek weet wat, ek het die gesprek gehoor. Jy gaan na daardie
goddelike geneser toe wat daaronder inkom. Nou, onthou,
ons is die diaken. En as jy dit het, die volgende algemene
raadsvergadering,” of—of wat dit ook al is “gaan ons—ons jou
uitskop.” Ek het dit nie bedoel nie, want daar’s ’n algemene…Ek
het dit nie so bedoel nie; maar in elk geval. “Goed, ons gaan jou
kerk die volgende keer.” Wat dit ook al mag wees, konferensie,
of wat dit ook al mag wees. “Ons gaan jou uitskop as jy lol met
daardie kêrel, sien, ons sal niks met jou te doen hê nie.” Maar
ek kan hom ’n tydjie sien ronddraai en sy hand skud, wonder.
Maar, kyk, hy het ’n behoefte gehad. Dit was, die enigste hoop
wat hy gehad het, was in Jesus Christus. Amen. Enigste ding wat

hy kon doen, was om baie vinnig by Jesus uit te kom, of sy dogter
sou sterf.
16 So, ek kan hom in die pad sien afglip, en sy gemeente wat sê:
“Daar gaan hy. Kyk daar, skande, kyk waar is ons kerk nou heen.
Nou gaan hulle deurmekaar raak met daardie fanatisme.” Maar
hierdie kêrel, daardie pastoor, broer, hy wou by God uitkom.
Hy—hy wou iemand in die hande kry wat geweet het waarvan Hy
praat. Ja, al die teologie en al die res wat hy geleer het, dit het hy
opsy gesit. Dit was toe niks nie, sy kindwas sterwend.
17 O, hoe God ’n wonderlike manier het om ons tot ons sinne te
bring, partymaal, nou en dan, ons laat weet Wie die Baas hier is,
oor die welstand van die Christenkerk. Dis reg.

En ek kan hom sien afglip, Jesus kom nader, kom uit die
bossie uit langs die oewer, en ek kan Sy bootjie sien inkom.
18 En voor jy jou kom kry, was daar ’n vroutjie wat daarbo gesit
het, miskien, watmiskien haar breiwerk of iets sit en doen het; en
sy het die plaas verpand, dokters het al alles gevat wat sy gehad
het, en niks kon haar—haar bloedvloeiing stop nie. En sy het gesê:
“O, daar is Hy. Nou, dis daardie Kêrel wat Goddelike genesing
preek. Nou, ek gee nie om wat hulle van Hom sê nie, ek glo Hom,
en as ek net Sy kleed kan aanraak, sal ek gesond word.” Nou,
daar het julle dit. Nou, dit was haar kontak, as sy net Sy kleed
kon aanraak, sou sy gesond word.
19 Nou, sy het geweet sy kan nie ’n—’n onderhoud met die Here
Jesus kry nie, so, ek kanmy net vir haar voorstel, haar sien afkom
teen die heuwel om Hom te ontmoet, julle weet. En daar, Hy
kom op in die straat, en die mense wat God loof vir Sy…die
wonderlike werke, wat in ander stede gedoen is, en verwag om
te sien dat iets daar gedoen word.
20 Die priesters wat daaragter gestaan het, en die koue, formele,
kerklidmate wat sê: “Nou, ek wens jy wil kyk. Kyk wat hom
aanbid: daardie kêrels van die rivier daaronder; daardie arme
klomp opdrifsels; net iets wat ons nie in ons eie sinagoge gebruik
nie: dis wat hom aanbid.” Wel, dis…Goeie ding in elk geval dat
Hy iemand gehad het omHom te aanbid.
21 So, toe, kan ek hierdie vroutjie sien kom, wat aanstruikel,
bleek gesig en—en haar lippies is so dun, en haar liggaam was
swak, en sy het aangestruikel. Sy het haar breiwerk neergesit, en
sy kom af. Voor jy jou kom kry, probeer sy deurdruk, en sy loop
haar pastoor raak. Gesê: “Waarnatoe gaan jy?”

Sy het gesê: “Eerwaarde, meneer, ek is…Iets het vir my gesê
in my hart, terwyl ek daarbo gesit het, dat as ek Sy kleed kon
aanraak.”

“Wel, die vermetelheid. Glo jy so-iets soos daardie, na al die
onderrigting wat jy ontvang het?”

22 “Maar, Iets sê vir my in my hart,” het sy gesê: “As ek Hom
net kan aanraak, sal ek genees word. Wat het jy vir my gedoen?
Wat het die dokters vir my gedoen? Dis my enigste hoop, so ek
probeer Hom aanraak.”
23 God, gee daardie soort geloof vir elke persoon wat hier sit
vanaand. Laat ek Hom aanraak, maak nie saak wat die ander
mense gesê het nie, laat ek Hom aanraak. Kom by Hom uit, dis
die hoofsaak.

Ek kan haar sien. Sy beweeg. Die pastoor het gesê: “As jy dit
doen, sal ek jou naam van die kerkboek verwyder,” uh-huh: “as
jy dit doen.”

Het geen verskil aan haar gemaak nie, haar hart was oortuig.
Sy wou by Jesus uitkom, dis die hoofsaak.

Die diakenraad het gesê: “Goed. Ons sal jou dophou, as jy
Sondagoggend inkom, sal ons jou weer uitstoot.”
24 Het geen verskil aan haar gemaak nie, sy het daar
deurgedruk, miskien tussen hulle bene deurgekruip, en al die res,
tot sy by ’n plek gekom het, sy aan Sy kleed kon raak. Ver agter
gestaan, buite in die skare soos daardie, gesê: “Wel, dis net wat
ek wou doen.”

Ek kan die Fariseërs hoor en die…haar pastoor en hulle wat
sê: “Nou, daar’s geen verskil in jou nie.”

“Jy mag dalk dink daar’s nie enige verskil nie, maar ek weet
daar’s ’n verskil,” sou sy sê.
25 Voor jy jou kom kry, daardie geloof wat in haar beweeg, het
die Here Jesus omgedraai en gesê (Hy het iets êrens uit Hom uit
voel gaan, bietjie krag.), Hy het gesê: “Dogter, jou geloof het
jou gered.” Amen. Die bloedvloeiing het gestop, net daar gestop.
Haar geloof het vir Jesus gestop, haar geloof het gekry wat sy
nodig gehad het.
26 Ek sien ’n kêreltjie aankom, wat lank kyk, sy gesig rooi, sy
oë ook rooi, van wakker bly saam met sy dogtertjie. Hy kom
glip daar in, en dit, hy sien al die besoekende kerkmanne van
dieselfde kerk waaraan hy behoort het. “Nou, wat gaan ek doen?
Daar is Jesus, maar kyk wie gaan vir my lag. Hulle sal my almal
sien kerk toe gaan vanaand, en hulle sal sien met watter soort
groep ek assosieer, maar my dogter is op sterwe, ek moet by Hom
uitkom.”
27 Hier sy…hier gaan hy af, hy het gesê: “Meester, Here, kom
lê U hand op my dogtertjie, en sy sal gesond word, want dis my
enigste kind, en sy is nou op die rand van die dood. As U net U
hand op haar sal kom lê, sal sy gesond word.”

Nou, ditwas sy geloof, hande op haar lê, diswat hy geglo het.
28 Petrus, toe hy die vorige aand in die boot was, of sovoorts,
en die waters het heen-en-weer gekolk en—en Jesus het gestaan,

geloop op die water, en hulle was…hywas bang vir Hom. Hy het
gedinkHywas—Hywas spookagtig, of iets. Hy het gedink dit was
’n—’n spook. En die enigste Ding wat hulle kon help, hulle was
bang Daarvoor.
29 Dis hoe dit vandag is met die mense. Dis wat vanaand
verkeerd is met Amerika. Die enigste ding wat Amerika kan red
van totale vernietiging, is om terug te keer na God met die doop
van die Heilige Gees. Dis presies reg. Dis reg. En hulle is bang
daarvoor. Dis reg. God help ons om ’n herlewing te hê wat die
doppe sal afskud. Dis wat ons vanaand nodig het.
30 Toe, toe Petrus, het hy gesê: “Here, as dit U is, vra my net
om na U toe te kom en ek sal ook aangeloop kom. U Woord is
genoeg vir my.” Die priesters, toe hulle voete die water getref het
met die Ark, dis waar hulle geloof was, toe hulle voete die water
getref het.
31 En die Romeinse Hoofman wat ’n vriend gehad het wat siek
was, sy dienskneg, hy het gesê: “Ek’s nie eens werd dat U onder
my dak kom nie: spreek net die Woord, want ek’s ’n man van
gesag: en ek sê vir hierdie man: ‘Doen hierdie,’ en hy doen dit; en
vir hierdie man: ‘Doen dat,’ en hy doen dit.”
32 Sien, daardie Romein het herken dat Jesus, Sy Woord, al
die krag gehad het wat nodig was vir die genesing van daardie
persoon. Hy het geweet dat Hy toegerus was met die krag van
Jehova God. En hy het geweet wat Jesus ook al gesê het, dat Hy
siektes bemeester het, Hy die see bemeester het, Hy die heelal
bemeester het.
33 Dis wat Hy vanaand is, dieselfde gister, vandag, en tot in
ewigheid. As ons net kan besef dat Sy Woord die heerskappy het
oor elke duiwel, elke mag, elke, alles, elke ding, elke sonde, elke
krankheid, elke siekte, elke kreupele. Jesus Christus dieselfde
gister, vandag, en tot in ewigheid. Glowat Hy gesê het.
34 Hy het gesê: “Ek is ’n man van gesag, en ek weet dat elkeen
wat onder my is, vir my moet gehoorsaam; my woord is wet en
orde; hy moet dit doen.” En hy het geweet dat Jesus Christus
siekte onder Sy voete gehad het. Hy het elke siekte onder Sy
voete gehad.

En hoeveel te meer, nadat Hy gesterf het vir daardie doel en
dit gekoop het vir jou en my, behoort ons Sy Woord te glo. Amen.
Daar het julle dit.
35 Wat Jesus sê, is reg: Jy kan oor elke duiwel, elke krankheid,
elke siekte triomfeer, as jy net jou God-gegewe gesag sal opeis,
dat Jesus Christus gesê het: “Wat julle dan ook al in My Naam
vra, dit sal Ek doen.” Amen. Dis wat ons vanaand nodig het, is
’n groep mense wat sal opstaan. Dat hierdie mense, wat hulleself
Pinkster noem, hulle harte kan verenig in een groot poging, en
sê: “Jesus Christus is dieselfde gister, vandag, en tot in ewigheid.
Sy krag is oppermagtig, en wat Hy gesê het in Sy Woord, dit sal

Hy rugsteun.” Amen. Dan sal jy ’n kerk sien opstaan in die krag
en die Heerlikheid vanGod, en aanbeweeg. Amen.

Nou, Jaïrus het gesê: “Kom lê U hande op my dogter, en sy
sal gesond word.”

Jesus het gesê: “Ek sal gaan.”
36 Hier begin hulle aangaan. Ek kan arme klein Jaïrus se hart
nou en dan sien slae mis, wat voortgaan, sê: “O, ek—ek gee nie
om wat die kerk sê nie. Ek het Hom nou wat na op pad is na my
kant toe. Hy gaan nou na my huis toe. En ek weet as Hy ooit in
my huis kom, gee ek nie omwat die res van hulle sê nie.”
37 Dis hoe ek ook daaroor voel. Toe ek ’n Baptiste prediker was,
het hulle vir my gesê dat as ek soontoe gaan en, “met daardie
holy-rollers lol,” gaan ek een van hulle word. Jesus het eendag
na my huis toe gekom. Halleluja! Ek het nie omgegee wat hulle
daarna gesê het nie. Ja, meneer. Na Hy na my huis toe gekom het,
het dit dit afgehandel, sover dit my betref het. Ek was bly dat Hy
daarnatoe gekom het. Het nie enige verskil gemaak wat die res
van die wêreld gesê het nie.
38 Wat hulle vanaand sê, dit traak my nie, net solank ek weet
Hy’s in my huis. Amen. Alles is reg, het nou vrede en stilte
daarbinne. Waar daar oorloë en probleme was, is dit nou alles
stilgemaak. Jesus het ingekom.
39 Ek kan Jaïrus sien aanbeweeg. Toe het die skok gekom. Dis
hoe die duiwel dit doen. Voor jy jou kom kry, hier het ’n man
aangehardloop gekom, gesê: “Moenie die Meester pla nie; sy’s
alreeds dood.” O, daardie doodskoot.
40 Ek kan vir klein Jaïrus sien spring en sy hart gryp. Ek
kan sien, dat, Jesus, wat daar aangegaan het, stil, kalm, Sy
wonderlike oë gedraai het en na hom gekyk het, gesê het: “Het Ek
nie gesê: ‘Moenie vrees nie: glo net’ nie?” Amen. Goeiste, daardie
hartjie wat flou geklop het, het vinniger begin klop. Hoekom? Hy
het geweet daardie Woord het van Immanuel af gekom. “Het Ek
nie vir jou gesê: ‘Moenie vrees nie: jy sal die Heerlikheid van die
God aanskou’ nie?”

Aangegaan, Jaïrus het gesê: “Ja, ja, Here, dis reg.”
41 Ek kan hoor, hulle kom naby aan die huis, hulle almal huil en
skree en gaan aan daarbuite, maak ’n klomp geraas. En ek kan
die—die kerklidmate daar sien rondstaan, en sê: “Uh-huh, jy het
jouself in die skande gesteek; soontoe gegaan en gewys wat jy
was.” Dis goed om te wys wat jy is. Ek hou daarvan. Ja, meneer.
“Uh-huh,” gesê: “nou kyk hier, jou dogter, sy lê daarbinne, dood.”
Jaïrus het net sy ore toegedruk, en net bly aanstap.

Jesus het gesê: “Moenie vrees nie.” Hy het nie. Hy het net
reguit aanbeweeg, tot die dood toe.
42 Noumoet hy glo vir die onmoontlike, maar hy het in elk geval
geglo. Maak nie saak hoe onmoontlik dit is nie, as Jesus dit gesê



8 DIE GESPROKE WOORD

het, is dit waar. Amen. NeemHom op SyWoord, dit handel dit af.
Hier gaan hulle, op pad soontoe, een vir een soos hulle ingestap
het. Die mense het met Hom begin spot. Hy het gesê: “Maak
plek,” of met ander woorde: “Bly stil. Die vrou is nie dood nie, die
meisie, sy is nie dood nie, sy slaap.” Hy het meer daarvan geweet
as enigiemand anders. Dis reg. En hulle het vir Hom gelag, en
omdat hulle Hom bespot het, is hulle uitgejaag.
43 So, moet Hom nie bespot nie; jy sal uitgejaag word, so seker
soos die wêreld. Dis reg. Aanbid Hom, glo Hom, gee Hom lof en
eer, maak nie saak wat die wêreld sê nie, doen wat Hy gesê het
om te doen. Dis reg. Glo Hom, plaas jou vertroue in Hom. Dis reg.
Moenie uitgejaag word nie. Kry die Heilige Gees: jy’s gedoop in
die Liggaam, verseël tot die dag van jou verlossing. Maak nie
saak wat die wêreld sê nie, Jesus Christus, as Hy Sy arms om jou
het, moenie oplet wat enigiets anders plaasvind nie. Amen.
44 Ek kan Hom sien instap. Hulle het gesê: “O, ons weet sy’s
dood. Luister nou na daardie holy-roller, daarbo, wat so maak,
en sê dat daardie meisie nie dood is nie. Ons weet sy is dood. Sien
julle nie? Daar’s iets met die man se verstand verkeerd.” Nee, nee,
die probleemmet die verstandwas by die ander groep.

Dis wat hulle vandag sê: “Daar is iets met die Kerk se
verstand verkeerd.”
45 Dis niks verkeerd met die Kerk nie. Uh-huh. Hulle het gesê,
eenkeer, dat Paulus en Silas die wêreld omgekeer het. Nee, nee,
hulle het dit weer regop gedraai. Dit was onderstebo om mee
te begin.
46 Diswat dit vandag is. Nie die wêreld omkeer nie, dis draai dit
weer regop, en dit op die Hemel rig waar Jesus Christus aan die
regterhand van Sy Majesteit sit. Dis reg. Nie die wêreld omkeer
nie, maar dit regop draai sodat dit kan opkyk. Dis wat ons
vanaand in Kalifornië nodig het, dis wat ons vanaand regoor die
wêreld nodig het: is ’n herlewing wat mense sal skud uit hierdie
aardsgebonde toestand, om daar oorkant na ’n Hemelse Vader
toe te kyk Wat die sterre oorkant in hulle wentelbane plaas, Wat
die skepping gemaak het, en vir ons die gesag gegee het, dat, wat
ons ook al in Sy Naam vra, dit gegee sal word.

Waar’s ons geloof? Goeiste, ek, partymaal, voel ek skaam vir
ons, wat ons klein, swak gelofie aanHomprobeer voorhou.
47 Nou, ek wil hê julle moet oplet. Toe hulle uitgejaag is as
gevolg van hulle ongeloof en gelag, het Jesus alleen by die
gebrokenes van hart gestaan, die vader en moeder, Petrus,
Jakobus en Johannes. Daar was Hy aan die buitekant. Ek kan
hulle hoor sê: “Wag net tot daardie Jaïrus daar uitkom, ons sal
hom kerk gee. Ons sal sy familie uitgooi,” het die priester: “ons
sal niks meer met hulle te doen hê nie, om so ’n groep te ontvang.
Wel, hulle het niks anders gedoen behalwe om skande te bring

en die wêreld om te keer nie.” Luister daarna, al daardie gelui
daarbuite.
48 Maar in daardie Here Jesus Christus, was Hy toegerus met
’n krag wat verby hierdie aardsgebonde beperkings gestrek het.
Ja, meneer. Hy het oorgestap na daardie koue, stil vorm van
’n dooie meisie (O, Halleluja!), haar aan die hand geneem, oral
rondgekyk. Waar is almal? Hulle is buite, aan die spot, kritiseer
en alles. Hy was toegerus met ’n krag dat Hy in ’n ander wêreld
kon inspreek. Hy het in tale gepraat, en gesê: “Talita,” dit is:
“Siel, keer terug hier na hierdie dogtertjie toe.” Halleluja!
49 Hyhet daardie selfde krag vir SyKerk gegee. Amen.Wanneer
jy verlate en terneergedruk is, het God vir ons ’n taal gegee om
uit te spreek in ’n ander wêreld in. Toe Jesus verlaat was op die
kruis en alle mense Hom verlaat het, het Hy gesterf deur in ’n
ander taal te praat: “My God, waarom het UMy verlaat?” En die
kerk is vanaand toegerusmet daardie soort krag. Halleluja!
50 Daardie dooie meisie wat daar dood en gebalsem, gelê het,
uitgelê op ’n bank met blomme rondom, en hulle was oral om
haar. Daardie sterflike siel daarbuite, dit het sy Meester geken,
en daardie siel het teruggekeer in hierdie liggaam in; en ’n meisie
wat daar dood, en gebalsem, gelê het, en uitgelê is op ’n bank, het
weer op haar voete gestaan. Halleluja!

Ek kan my Jaïrus se getuienis toe voorstel oral in die land.
Kan julle nie?
51 Dieselfde ding vanaand. Diegene wat eenmaal in kontak
kom met Jesus Christus, en die krag van Sy opstanding ken,
die krag van Sy genesing ken: Jy gee nie om wat die wêreld sê,
wat enigiemand anders sê nie; as jy ooit kontak gemaak het met
Jesus Christus, weet jy Hy’s dieselfde gister, vandag, en tot in
ewigheid; en die wêreld, en wat die mense sê, beteken nie dit nie.
[Broer Branham klap sy vingers—Red.] Amen!
52 Die Heilige Gees is nou in hierdie gebou. Soos ek hier staan,
om die salwing te probeer behou vir daardie genesingsdiens wat
kom, word die hele gebou skynbaar melkerig vir my. Ek’s nie
’n fanatikus nie. Ek glo nie eers in fanatisme nie, maar ek weet
wel wat ek sien. Ek weet waarvan ek praat. Dit is reg. Die
salwing van die Heilige Gees beweeg nou in hierdie gebou in.
Daar is krag van die Heilige Gees hier om elke persoon gesond
te maak, net nou by hierdie platvorm. Ek glo dat daar nie is…
As julle net sal doen…Sekerlik het God aan julle bewys, in die
laaste paar aande, in hierdie dienste en dinge, dat ek vir julle die
waarheid vertel.
53 Ek sê vir julle, as ek ooit die waarheid vertel het in my lewe,
sê ek julle nou, voor God, dat Jesus Christus elkeen van julle
genees het, negentienhonderd jaar gelede. Al wat julle hoef te
doen, is om dit nou te aanvaar op grond van Sy Versoeningsbloed,
daar oorkant. “Ter wille van ons oortredinge is Hy deurboor,

ter wille van ons ongeregtighede verbrysel: die straf wat vir ons
die vrede aanbring, was op Hom; en deur Sy wonde het daar vir
ons genesing gekom,” nou, elke persoon hierbinne. En al wat die
prediking van die Evangelie of enigiets anders doen, manifesteer
net die krag van die lewendeGod om te bewys datHy hier is.
54 Terwyl ek hier gestaan het om te preek, aan God gedink het,
Homgeseën het, weet ek datHy nou in hierdie gebou is. Dieselfde
God wat daar in die huis was saam met Jaïrus, met ’n dooie
dogter wat haar opgewek het; dieselfde Een was by Petrus buite
op die see daardie nag toe Hy gesê het…aangeloop gekom het
op die water; dieselfde Een wat die vrou die soom van Sy kleed
aangeraak het, staan in julle midde vanaand. Dis reg. Die Heilige
Gees, Jesus het gesê: “Waar twee of drie ook al vergader is, sal
Ek in hulle midde wees.” Hy’s hier.
55 Elke persoon hierbinne, ek sê vir julle deur die gesag vanGod
seWoord, in die Naam van Sy Seun, die Here Jesus Christus, voor
Wie ek sal staan op die Oordeelsdag, dat Sy krag voldoende is
net nou.
56 Ek sien net iets beweeg, ek weet nie wat plaasvind buite in
die gehoor nie. Ek weet net nie wat om te sê nie. Ek het nie
woorde nie. Ek weet dat Hy nou hier is. Dit is reg. Ek sien die
Heilige Gees beweeg in hierdie gehoor. Ek nie…Hy—Hy gaan
my nie enige gebedsry laat roep nie.
57 Ek sien Dit net nou. Dit hang bokant ’n gekleurde vrou wat
hier sit, wat ly aan ’n—’n gewas, wat net daar sit met ’n wit
hoedjie op. Sy het ’n gewas. Daardie gewas is in die maag, nie
waar nie, dame? Staan op jou voete. Dit het jou nou verlaat. Jy
is genees. Jy kan huis toe gaan. Amen.

O, prys die Naam van die Here Jesus Christus, Wat in Sy
oneindige krag en genade…
58 Ja, ek sien Hom, uh-huh, staan bokant ’n dame, net hier,
wat na my sit en kyk reg op die punt van die ry daar. Sy ly aan
nierstene. Goed, dame, staan op. Jesus Christus het jou genees.
Gaan nou huis toe. Jou geloof het jou gesond gemaak.
59 Daar’s ’n dame wat reg agter haar sit, omtrent twee rye
agtertoe en twee in, wat daar in sit met ’n kanker. Dame, wil
jy genees word? Jesus Christus maak jou gesond. Staan op jou
voete. Halleluja! O!
60 Wat dink jy daarvan, dame? Ek het jou ’n paar oomblikke
gelede gevoel. Jy ly aan ’n gewas, nie waar nie? Staan vir ’n
oomblik op jou voete. Glo jy dat ek Sy dienskneg is? Glo jy dat
ek die waarheid gepreek het? Glo jy dat Jesus Christus hier is,
dieselfde gister en tot in ewigheid? Jy het ’n gewas, en daardie
gewas is in die kop, nie waar nie? Lê jou hand bo-op jou kop en
sê: “Here God, ek bestraf nou die vyand.” Lê jou hand bo-op jou
eie kop.

61 O, Vader, ek bid dat in die Naam van Jesus Christus, vir Wie
ek nou verteenwoordig, dat U daardie duiwel sal veroordeel en
dit sal wegneem van die vrou af, in die Naam van Jesus Christus,
die Seun van God.

God seën jou,my suster. Hê geloof inGod,moenie twyfel nie.
62 Net ’n oomblik. Hier kom Iets wat deur die gebou beweeg.
Julle dink ek’s mal; ek is nie. Hierdie is die salwing van die
Heilige Gees, dieselfde Here Jesus Wat gestaan, en kyk het na
die gehoor, en gesien het wat hulle doen, Hy het hulle gedagtes
onderskei, gesien wat hulle gedoen het, ensovoorts. Dis dieselfde
Here Jesus wat nou net hier is. Ek het dit nog nooit op hierdie
manier gesien nie, maar dit is.
63 Ja, ek sien Dit weer beweeg. Dis ’n vrou, sy—sy ly aan
swakheid. Sy sit hier reg agter. Sy kyk nou na my. Sy kom…
Sy’s ’n sendeling. Staan op jou voete, daar reg agter dame, ’n
sendeling. Jy het oor water gekom iewers. Ek sien waters, en, jy
het van Afrika af gekom, het jy nie? Dis reg…?…Jy is genees,
gaan huis toe, God het jou gesond gemaak. Halleluja!

God het elkeen van julle genees. Staan op julle voete, almal.
64 Almagtige God, in die Naam van U Seun, die Here Jesus
Christus, stuur U seëninge en krag, en maak hierdie hele
gehoor…?…deur Jesus Christus’ Naam.
65 Staan op julle voete. Elke kreupele, almal, elke persoon is
genees. Steek julle hande op en prys God. Staan op uit julle
rystoele, alles, uit. Gee vir die Almagtige God die plek in julle
hart en vertrou Hom soos julle op julle pad gaan. 

